
 

 
 

2025EKO MARTXOAREN 18KO BILKURAKO AKTA. 
 

Tokia: Berako Herriko Etxea.  
Eguna: 2025-03-18. 
Hasiera ordua: 19:35. 
Bilkura mota: ohikoa, 1. deia. 
 
BERTARATUAK: 
  
EH BILDU  
Ines R. Matxiarena Aldalur 
Patxi Castillo Graciarena 
Maria Guadalupe Mendigutxia Etxebeste  
Jose Esteban Aguirre Zubieta 
Adela Arlegi Goienetxe 
Francisco Larrechea Lazcano 
Angel Pombar Sainz 
Maider Iantzi Goienetxe 
HERRIRAKO 
Jose Antonio Oyarzabal Iribas 
Andoni Andueza Intxaurrondo 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel Jose Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin 
batera bidali zen aurreko bilkurako aktari (2025-02-18). Inork ez du azalpenik egin eta aho batez 
onartu da akta. 

 
2. KONTRIBUZIO BEREZIAK ARAUTZEN DITUEN ORDENANTZA FISKAL 
OROKORRAREN ALDAKETA. HASIERAKO ONESPENA. 

 
Ikusirik kontribuzio bereziak arautzen dituen Ordenantza fiskal orokorra aldatzeko 

espedientea (13. artikuluko a) idatz-zatia). 
 
Kontuan hartuz: 
 
- Idazkariak eta kontu-hartzaileak txostenak eman dituztela. 
 
- Ez direla egin Administrazio Publikoen Administrazio Prozedura Erkidearen 39/2015 

Legearen 133. artikuluko  izapideak, aurretiazko kontsulta publikoa eta entzunaldia, arau horren 
lehen xedapen gehigarrian ezarritakoan eta Auzitegi Gorenaren 2023ko urtarrilaren 31ko epaian 

oinarrituta. 
 
Kontuan izanik Nafarroako Toki Administrazioko 6/1990 Foru Legearen 325. artikuluak eta 

Toki Ogasunei buruzko 2/1995 Foru Legearen 13. artikuluak xedatzen dutena, 
 
aho batez ERABAKI DA: 
 
1. Hasierako onespena ematea kontribuzio bereziak arautzen dituen Ordenantza fiskal 

orokorraren aldaketari. 
 
2. Erabaki hau jendaurrean jartzea 30 eguneko epealdian, Nafarroako Aldizkari Ofizialean eta 

udal iragarki-taulan iragarri ostean,  herritarrek eta bidezko interesa dutenek espedientea aztertu eta 
erreklamazio, kexa edo oharrak aurkez ditzaten. 

 
3. Ohartaraztea hasierako onespen hau behin betikoan bilakatuko dela, baldin eta 

erreklamazio, kexa edo oharrik aurkezten ez bada. Kasu horretan, ondorio juridikoak sortzeko, 
Nafarroako Aldizkari Ofizialean argitaratuko da gertaera hori, behin betiko testuarekin batera, eta 
argitaratze datan hartuko du indarra. 

 
4. Nafarroako Toki Erakundeen  Ordenantza Fiskalen Erregistrora bidaltzea aldaketa hori, 

behin betiko onespena gauzatu ondoren. 
 
3. BERAKO MUGIKORTASUN ETA TRAFIKOARI BURUZKO UDAL 
ORDENANTZAREN ALDAKETA. HASIERAKO ONESPENA. 

 
Ikusirik mugikortasun eta trafikoari buruzko udal Ordenantzaren artikulu hauek aldatzeko 

espedientea: 19. artikulua — aparkatzeko debekuak—, 21. artikulua — aparkaleku eremuak—, 25. 
artikulua —arau-hausteak ordutegi mugatutako aparkamendu gunean— eta 27. artikulua —
erreserba desgaitasuna mugikortasun murriztuarekin duten pertsonentzako—. 

 
Kontuan hartuz: 
 
- Idazkariak txostena eman duela. 
 
- Egin direla Administrazio Publikoen Administrazio Prozedura Erkidearen 39/2015 Legearen 

133. artikuluko  izapideak, aurretiazko kontsulta publikoa eta entzunaldia, eta ez dela ekarpenik 
egin. 

 
Nafarroako Toki Administrazioari buruz-ko 6/1990 Foru Legearen 325. eta 326. arti-kuluek 

xedatzen dutenarekin bat eginik, 
 
aho batez ERABAKI DA: 
 
1. Hasiera batez onestea Berako mugikortasun eta trafikoari buruzko udal Ordenantzaren 

aldaketa. 
 
2. Espedientea jendaurrean jartzea 30 eguneko epealdian, Nafarroako Aldizkari Ofizialean eta 

udal iragarki-taulan iragarri ostean,  herritarrek eta bidezko interesa dutenek espedientea aztertu eta 
erreklamazio, kexa edo oharrak aurkez ditzaten. 

 
3. Ohartaraztea hasierako onespen hau behin betikoan bilakatuko dela, baldin eta 

erreklamazio, kexa edo oharrik aurkezten ez bada. Kasu horretan, ondorio juridikoak sortzeko, 
Nafarroako Aldizkari Ofizialean argitaratuko da gertaera hori, behin betiko testuarekin batera. 
Indarrean sartuko da Estatuko edo Foru Komunitateko Administrazioak toki-erakundeei beren 
egintzak edo erabakiak deuseztatzeko agindeia egiteko ahalmena baliatzeko ezarritako epea igaro 
ondoren. 

 
4. BERAKO UDALAREN ETA NAVARRA DE SUELO Y VIVIENDA SAREN  ARTEKO 
LANKIDETZA HITZARMENA, INGURUNE ERAIKIAREN BIRGAITZEA 
SUSTATZEKO ETA KUDEATZEKO ZERBITZUARI JARRAIPENA EMATEKO.  

 
Alkateak azaldu du hitzarmenaren xedea dela, laburbilduz, administrazioen arteko lankidetza 

goreneko esparru bat ezartzea, gutxienez 25 urteko antzinatasuna duten bizitegi-parkearen hiri-
berroneratzeko proiektuetan dinamizazio eta laguntza lanak egin ahal izateko. Hitzarmen horrek bi 
helburu ditu: 

 
-  Jarduera koordinatuak abian jartzen laguntzea, helburu hauek lortzeko: irisgarritasun 

unibertsala eta egokitzapen funtzionala; etxebizitza-eraikinen birgaitze energetikoa; instalazio 
termikoak hobetzea, eraginkortasun handiko instalazioak sustatuz; eraikinetan energia 
berriztagarriak sartzea; erabilera publikoko espazioa hobetzea eta egokitzea. 

 
-  Arautzea NASUVINSAk laguntza teknikoko zerbitzuan parte hartzeko eta zerbitzua 

emateko baldintzak, zein Berako Udalak parte hartzeko baldintzak. 
 
Gaia eztabaidatu ondoren: 
 
 aho batez ERABAKI DA: 
 
1. NASUVINSArekin sinatu beharreko lankidetza hitzarmenaren testua onartzea, ingurune 

eraikiaren birgaitzea sustatzeko eta kudeatzeko zerbitzuari jarraipena ematea xede, eta alkateari 
ematea agiria sinatzeko ahalmena. 

 
2. Erabaki hau jakinaraztea NASUVINSAri. 

 
5. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B5/2025 zenbakidunetik B7/2025 zenbakidunera. 
 
- Ebazpenak: 41/2025 zenbakiko ebazpenetik (2025-02-14) 63/2025 zenbakiko ebazpenera 

arte (2025-03-13). 
 

Gai zerrendatik kanpo, presazkoa dela aho batez aitortu ostean, legeak eskatutako gehiengo 
osoa betea izanik, honako gai hau eztabaidatu da: 
 
"BERAKO (NAFARROA)   ZEHARBIDEA BERRURBANIZATZEA EZTEGARA - 
ALTZATE TARTEAN" IZENBURUKO PROIEKTUA. 

2023ko maiatzaren 25ean argitaratu zen Nafarroako Aldizkari Ofizialean 28E/2023 Ebazpena, 
apirilaren 29koa, Toki Administrazioaren eta Despopulazioaren zuzendari nagusiak emana, 
zeinaren bidez onesten baitira aurrekontu baliabideen kargura behin-behinean sartutako inbertsioen 
zerrenda eta erreserbako inbertsioen zerrenda, 2023-2025 plangintza aldirako, Toki 
Programazioaren "Zeharbideen urbanizazioa" atalaren barruan. 

 
Behin-behinean sartutako inbertsioen artean zeharbidearen berrurbanizazioa (Eztegara-

Altzate tartea) dago (0011-PI20-2022-000025 espedientea). 
 
Juan Bautista Guallart Vegak, bide, ubide eta portuetako ingeniariak, "Berako (Nafarroa)   

zeharbidea berrurbanizatzea Eztegara - Altzate tartean" izenburuko proiektua idatzi du, eta onartu 
egin behar da, inbertsioa Toki Inbertsioen Planean behin betiko sartzea eskatzeko (8/2022 Foru 
Legearen 17. eta 18. artikuluak). 

 
Horiek horrela,  
 
aho batez ERABAKI DA "Berako (Nafarroa)   zeharbidea berrurbanizatzea Eztegara - 

Altzate tartean" izenburuko proiektua onartzea. Proiektua Juan Bautista Guallart Vegak idatzi du, 
eta lizitazioaren oinarrizko aurrekontua 1.892.184,35 eurokoa da (BEZik gabe). 

 
6. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:25ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

